
       Bajarê min 
 
Bajarê min 
 
Çend di bûrim 
 
 li ser axa te ra 
 
Li ser şax û çîya 
 
Dol û gelîya 
 
Di nav dilê axa te da 
 
Qirrîn û gazî ne 
 
Yêt ketîn dava evînê 
 
Bê guneh û zerî ne 
 
Bi navê namûsê 
 
Hezar perî nivistîne 
 
Bê nav û bê kêlî ne 
 
Hezar jî 
 
Çaverêyê vî nifşî ne! 
 
Ger xwedanên bajarê me 
 
Seyêt har bin 
 
Bê wefa û bê wijdan bin 
 
Xwedan yasayeka 
 
Li ser ziman bin 
 
Ne bi emel û kirdar bin 
 
Karê min û te 

Her girî û bêdengî ye 
 
Ji dîmenên  
 
Keziyên vehandî 
 
Wek bextekê reş 
 
Li ser kiloxan mayî! 
            
         **** 
Bajarê min 
 
Şeydayên şevê 
 
Şemalkên hêvîyê 
 
Heldiken 
 
Bi canê xwe  
 
Çend gurr dibin 
 
Semayek ji dil´e 
 
Dema me temirandin 
 
Temrîna gunehên me ye 
 
Dîyarîya hera ciwan 
 
Ji bo me 
 
Mirinê pêşkêş diken 
 
Bajarê min 
 
Destarê min û te 
  
Aşê kul û kovana ye 
 
Dihêrîn û hêrîn… 

